
ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᑦ 

ᖃᐅᔨᒪᔾᔪᑎᒃᓴᑦ 
ü ᑐᑭᓯᒋᐊᖅᐸᒌᕐᓗᒋᑦ ᑕᑯᔭᐅᕝᕕᒃᓴᑎᑦ ᓘᒃᑖᒥ 
ᐃᓗᐊᖅᓴᐃᔨᒥᓪᓘᓐᓃᑦ, ᑕᑯᔭᐅᕝᕕᒃᓴᕕᑦ ᐅᓪᓗᖏᑦ ᐊᒻᒪ 
ᓇᒧᙳᖅᐸᑦ ᑕᑯᔭᐅᓇᔭᕐᒪᖓᖅᐱᑦ ᐱᖃᓯᐅᑎᓗᒋᑦ. 

ü ᑎᑎᖅᑲᑦ ᐱᔭᕆᐊᖃᖅᑕᓗᒃᑖᑎᑦ ᐱᐅᕋᕐᓗᒋᑦ ᓘᒃᑖᒥ 
ᐃᓗᐊᖅᓴᐃᔨᒥᒡᓘᓐᓃᑦ (ᑕᕐᕋᖅᑐᖅᑕᐅᔾᔪᑎᑦ ᐊᓯᖏᓪᓘᓐᓃᑦ 
ᑎᑎᖅᑲᑦ). 

ü ᐅᖃᓕᒫᕐᓗᒍ ᐊᑎᓕᐅᕐᓗᒍᓗ ᖃᖓᑦᑕᐅᑎᓄᑦ ᐊᖏᖃᑎᒌᒍᑎ. 

ü ᐋᓐᓂᐊᕐᕕᓕᐊᕐᓂᐊᖅᑐᒧᑦ ᐃᓚᐅᔪᒃᓴᓗᒃᑖᑦ, 
ᓄᑕᖅᑲᑦ ᐅᕝᕙᓘᓐᓃᑦ ᐃᓚᒋᔭᑦ ᐃᓚᐅᖁᔭᑎᑦ 
ᐊᖏᖅᑕᐅᓯᒪᒐᓗᐊᕐᒪᖔᑕ ᖃᖓᑦᑕᐅᑎᓄᑦ. 
ᓘᒃᑖᕆᔭᑦ ᐃᓗᐊᖅᓴᐃᔨᒋᔭᓪᓘᓐᓃᑦ ᐅᖃᖃᑎᒋᓗᒋᑦ. 
ᐊᖏᖅᑕᐅᒍᕕᑦ ᐱᖃᑎᖃᕈᓐᓇᖅᑎᑕᐅᓗᑎ, ᓘᒃᑖᒥᒡᓘᓐᓃᑦ 
ᐃᓗᐊᖅᓴᐃᔨᒥᒡᓘᓐᓃᑦ ᐃᑲᔪᖅᑕᐅᔪᓐᓇᖅᐳᑎᑦ ᓈᒻᒪᓛᒥᒃ 
ᐊᐅᓪᓚᖃᑎᒋᔭᒃᓴᖅᓯᐅᖅᑕᐅᓗᑎᑦ. 

ü ᐱᖃᑎᒋᓂᐊᖅᑕᑦ ᖃᐅᔨᒪᑎᑦᑎᐊᕐᓗᒍ ᖃᓄᐃᒻᒪᖔᖅᐱᑦ 
ᖃᓄᐃᓕᐅᕆᐊᖃᕐᒪᖔᖅᐱᓪᓗ. 

ü ᑮᓇᐅᔭᒋᑦᑎᐊᕐᓗᑎᑦ ᓂᕆᔾᔪᑎᒃᓴᕐᓂᒃ, ᑕᒧᓗᒐᕈᑎᒃᓴᕐᓂᒃ, 
ᑭᓱᑖᕈᑎᒃᓴᕐᓂᒃ ᐅᕝᕙᓘᓐᓃᑦ ᐃᓅᓕᓴᐅᑎᑖᕈᑎᒃᓴᕐᓂᒃ 
ᐃᓅᓕᓴᐅᑎᑖᕐᕕᖕᒥ, ᐊᑭᓖᔾᔪᑎᒃᓴᒥᒡᓘᓐᓃᑦ ᐱᑯᑎᑎᑦ 
ᖃᖓᑕᓲᒃᑰᖅᑐᑦ ᐅᖁᒪᐃᓗᐊᓕᖅᐸᑕ ᖄᖏᐅᑎᒍᕕᑦ ᓱᓕ 
ᐊᖏᕐᕋᓚᐅᙱᑎᓪᓗᑎᑦ. 

ü ᐃᒪᓐᓇᐅᖃᑦᑕᖁᔭᐅᕗᖅ ᑕᖅᑭᓕᒫᒧᑦ ᓈᒻᒪᒃᑐᓂᒃ 
ᐃᓅᓕᓴᐅᑎᒡᒋᖃᑦᑕᖁᔭᐅᕗᓯ ᐃᓅᓕᓴᐅᑎᔅᓯᓐᓂ.  

ü ᑕᒻᒫᖅᑎᕕᖕᒦᔾᔮᙱᒃᑳᖓᔅᓯ, ᑐᔪᕐᒥᕝᕕᒋᔭᕕᑦ ᐊᑎᐊ, ᑐᕌᕈᑖ, 
ᐊᒻᒪ ᖃᐅᔨᒋᐊᕐᕕᒃᓵᓂ ᐱᕝᕕᐅᖃᑦᑕᕆᐊᖃᖅᐳᓯ ᐃᓚᔅᓯᓐᓄᑦ 
ᐊᒻᒪ ᖃᖓᑦᑕᐅᑎᓕᕆᔨᒧᑦ ᐋᓐᓂᐊᕐᕕᖕᒥ.  

ü ᑕᒻᒫᖅᑎᕕᒻᒦᔾᔮᙱᒃᑯᕕᑦ ᑮᓇᐅᔭᖃᑦᑎᐊᕋᓗᐊᕐᒪᖔᔅᓯ 
ᖃᐅᔨᒪᒋᐊᑦᑎᐊᖅᐸᒡᓗᓯ ᓂᕆᔾᔪᑎᒃᓴᔅᓯᓐᓄᑦ ᐊᒻᒪ 
ᑐᔪᕐᒥᔾᔪᑎᒃᓴᔅᓯᓐᓄᑦ. 

ᐱᓕᕆᐊᒃᓴᑦ ᓇᓗᓇᐃᖅᓯᒪᔪᑦ
ᑭᓱᑦ ᓇᒃᓴᕆᐊᖃᕐᒪᖔᑕ:
ü ᓄᓇᕗᒻᒥ ᐋᓐᓂᐊᕐᕕᓕᐊᕈᓐᓇᐅᑎᑦ 

ü ᒐᕙᒪᒃᑯᓐᓂᙶᖅᓯᒪᔪᖅ ᐊᔾᔨᙳᐊᖅ ᓇᓗᓇᐃᒃᑯᑕᑦ (ᑲᓇᑕᐅᑉ 
ᓯᓚᑖᓄᐊᕈᓐᓇᐅᑦ, ᐊᖁᑦᑐᓐᓇᐅᑦ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᓐᓂᙶᖅᑐᖅ ᑭᓇᐅᖕᒪᖔᖅᐱᑦ ᓇᓗᓇᐃᒃᑯᑕᒥ). 

ü ᐊᔾᔨᓕᐅᖅᑕᐅᓯᒪᙱᒃᑯᕕᑦ, ᒪᕐᕉᖕᓂ ᐊᑐᕐᓗᑎᒃ ᑭᓇᐅᖕᒪᖔᖅᐱᑦ 
ᖃᐅᔨᔾᔪᑎᒃᓴᓂᒃ ᐱᓯᒪᒋᐊᖃᕐᓂᐊᖅᐳᑎᑦ.

ü ᐋᓐᓂᐊᕐᕕᓕᐊᕐᓂᐊᕐᓗᑎᑦ ᖃᓄᓗᒃᑖᖅ ᖃᐅᔨᒪᔭᐅᔾᔪᑎᒃᓴᑎᑦ 
ᑕᑯᔭᐅᔾᔪᑎᒋᓂᐊᖅᑕᕐᓄᑦ. 

ü ᖃᖓᑦᑕᐅᑎᓄᑦ ᓇᓕᖅᑲᐃᑦ ᐊᒻᒪ ᑕᑯᔭᐅᕝᕕᒃᓴᔅᓯᓐᓄᑦ ᐸᑦᑕᑯᓗᐃᑦ. 

ü ᓇᒃᓴᕆᐊᖃᖅᑕᓯ ᓇᒃᓴᕐᓗᓯᐅᒃ (ᐊᓐᓄᕌᑦ, ᑭᒍᑎᓯᐅᑎᑦ, ᐅᐊᓴᐅᑎᖓ, 
ᓂᐊᖁᕐᒧᒃ ᐅᐊᓴᐅᑦ, ᐊᒡᒐᒃᓯᐅᑦ, ᐊᓯᖏᓪᓗ).

ü ᑮᓇᐅᔭᓂᒃ ᑐᔪᕐᒥᔾᔪᑎᒃᓴᓄᑦ, ᑖᒃᓯᓄᑦ, ᓂᕆᔾᔪᑎᓄᑦ ᐊᒻᒪ 
ᑕᒧᓗᒐᕈᑎᓄᑦ ᑕᒻᒫᖅᑎᕕᖕᒦᔾᔮᙱᒃᑯᔅᓯ. 

ü ᐄᔭᒐᑦ ᐃᓅᓕᓴᐅᑎᑦ.

ᐱᖁᑎᑦ ᓇᒃᓴᕆᐊᖃᙱᑦᑐᑦ:
    ᐃᒥᐊᓗᐃᑦ

    ᐋᖓᔮᕐᓇᖅᑐᑦ ᓱᐴᖅᑐᒐᑦ, ᐅᕝᕙᓘᓐᓃᑦ ᐃᓅᓕᓴᐅᑎᑦ ᐱᒋᙱᑕᑎᑦ.

    ᑎᒍᐊᑦ

    ᓱᒋᐅᑎᑦ ᐅᕝᕙᓘᓐᓃᑦ ᓴᓇᕐᕈᑎᑦ ᓲᕐᓗ ᓂᕆᓂᐊᕐᓗᓂ ᐱᓚᒃᑑᑎᑦ. 

    ᓇᓗᓇᖅᑐᑦ ᐴᒃᓴᐅᑎᑦ ᐅᕝᕙᓘᓐᓃᑦ ᐴᖅᑲᖅᓯᒪᔪᑦ.

ᖃᐅᔨᒋᐊᕐᕕᒃᓴᖅ 
ᐋᓐᓂᐊᕕᓕᐊᕐᓂᐊᕐᓗᓂ ᖃᖓᑦᑕᐅᑎᓕᕆᔨᑦ 
(ᖃᖓᑕᓲᒃᑯᑦ ᕿᒪᒃᑕᐅᔪᑦ • ᑕᑯᔭᐅᕝᕕᒃᓴᒥᓄᑦ 
ᐅᐸᒍᑎᙱᑦᑐᑦ • ᐊᖏᕐᕋᐅᓂᖅ)
• ᕿᑭᖅᑖᓗᖕᒥ 
1-866-371-3305

• ᑭᕙᓪᓕᕐᒥ 
1-867-645-4336

• ᕿᑎᕐᒥᐅᓂ 
1-867-983-5196

ᑕᒻᒫᖅᑎᕖᑦ 
• ᑰᒡᔪᐊᕌᓗᒃ - ᐃᒡᓗᐊᓗᒃ ᑐᔪᕐᒥᕕᐊᓗᒃ  
1-204 675-2270 

• ᐃᖃᓗᐃᑦ - ᑕᒻᒫᖅᑎᕕᒃ  
1-867-979-5900

• ᐅᐃᓂᐱᐊᖕ - ᑭᕙᓪᓕᕐᒥ ᐃᓄᒃᑯᕕᒃ  
1-204-944-7110

• ᐊᑦᒪᓐᑕᓐ - ᑕᒻᒫᖅᑎᕕᒃ  
1-780-477-6284

• ᐋᑐᕚ - ᑕᒻᒫᖅᑎᕕᒃ ᕿᑭᖅᑖᓗᖕᒥ  
1-613-248-3552

• ᔭᓗᓇᐃ - ᑕᒻᒫᖅᑎᕕᒃ ᕿᑎᕐᒥᐅᓄᑦ  
1-867-766-3410

ᖃᖓᑦᑕᐅᑎᓕᕆᔨᑦ
• ᑳᓪᒥᐅ  
1-800-839-2256

• ᕘᔅᑦ ᐃᐊ  
1-800-267-1247

• ᑲᓃᑎᖃᓐ ᓄᐊᑦ  
1-800-661-1505



ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᑦ 

ᐊᐱᖅᑯᑕᐅᒐᔪᒃᑐᑦ 
ᐅᑯᐊ ᑐᑭᓯᒋᐊᕈᑎᒃᓴᑦ ᑐᕌᖓᑎᑕᐅᙱᑦᑐᑦ 
ᑭᖑᕝᕖᔾᔪᑕᐅᓇᓱᒃᖢᑎᒃ ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᓄᑦ 
ᐊᑐᐊᒐᕐᒧᑦ ᐅᕝᕙᓘᓐᓃᑦ ᐊᔾᔨᐸᓗᖏᓐᓄᑦ ᖃᐅᔨᒪᔾᔪᑎᓄᑦ 
ᐋᓐᓂᐊᕐᕕᓕᐊᖅᑐᑦ ᖃᖓᑦᑕᐅᑎᓄᑦ ᐊᑐᐊᒐᖅ ᐊᒻᒪ ᐊᔾᔨᐸᓗᖏᑦ 
ᖃᐅᔨᒪᔾᔪᑎᑦ ᐱᔭᒃᓴᐅᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑭᐊᖅᑭᕕᖓᓐᓂ ᐆᒥᖓ ᑐᕌᕈᑎᖃᖅᑐᑦ www.health.gov.nu.ca.

ᖃᓄᐃᒻᒪᑦ ᐋᓐᓂᐊᕐᕕᓕᐊᕐᓗᑕ 
ᖃᖓᑦᑕᐅᑎᖃᕆᐊᖃᖅᐱᑕ?
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᖓ ᐅᖃᖅᓯᒪᖕᒪᑦ 
ᓄᓇᖃᖅᑐᓕᒫᑦ ᐊᔾᔨᒌᒃᑎᑕᐅᔭᕆᐊᖃᕐᓂᖏᓐᓂᒃ ᐋᓐᓂᐊᕐᕕᖕᒥ 
ᑲᒪᒋᔭᐅᔾᔪᑎᓄᑦ. ᓄᓇᕗᒻᒥ, ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᑦ 
ᒪᓂᒪᙱᑦᑕᕌᖓᑕ ᓄᓇᒋᔭᓂᒃ ᖃᖓᑕᓲᒃᑯᑦ ᑭᓯᐊᓂ 
ᐋᓐᓂᐊᕐᕕᓕᐊᕐᓇᕐᒪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᖃᖓᑦᑕᐅᑎᓄᑦ ᐃᑲᔪᓲᖑᕗᑦ ᐊᔪᖅᑎᑕᐅᙱᑦᑐᓄᑦ 
ᐋᓐᓂᐊᕐᕕᓕᐊᕆᐊᓕᖕᓄᑦ ᖃᖓᑕᓲᒃᑰᕆᐊᖃᖅᐸᒃᑐᓄᑦ 
ᐋᓐᓂᐊᕐᕕᖕᒥ ᑲᒪᒋᔭᐅᔪᓐᓇᖁᓪᓗᒋᑦ. 

ᑭᒃᑯᓐᓄᑦ ᐋᓐᓂᐊᕐᕕᓕᐊᖅᐸᒃᑐᓄᑦ 
ᖃᖓᑦᑕᐅᑎᑦ ᐊᑐᐊᒐᖓ ᑐᕌᖓᖕᒪᑦ??
ᐋᓐᓂᐊᕐᕕᓕᐊᖅᐸᒃᑐᑦ ᖃᖓᑕᓲᒃᑯᑦ ᐊᑐᐊᒐᖓ ᑐᕌᖓᕗᖅ 
ᓄᓇᕗᒥᐅᓕᒫᓄᑦ ᐋᓐᓂᐊᕐᕕᓕᐊᕈᓐᓇᐅᑎᖃᑦᑎᐊᖅᑐᓄᑦ 
ᐊᐅᒃᑕᔫᒥᒃ ᐊᒻᒪ ᐊᐅᓪᓚᖁᔭᐅᔭᕌᖓᑕ ᓄᓇᕗᒻᒥ ᓘᒃᑖᒥᒃ. 

ᑭᓲᖕᒪᑕ ᐊᖏᖅᑕᐅᓯᒪᔪᑦ ᐋᓐᓂᐊᕐᕕᑦ?
‘ᐊᖏᖅᑕᐅᓯᒪᔪᑦ ᐋᓐᓂᐊᕐᕕᑦ’ ᒪᑯᐊᖑᕗᑦ ᐋᓐᓂᐊᕐᕕᐊᓗᒃ, 
ᐋᓐᓂᐊᕕᒃ, ᐃᕐᓂᔭᖅᑐᕐᕕᒃ, ᐊᕕᒃᓯᒪᓂᕐᒥ ᐋᓐᓂᐊᕕᒃ 
ᐅᕝᕙᓘᓐᓃᑦ ᐊᔪᖅᑐᒃᑯᕖᑦ ᐊᖏᖅᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᓄᑦ ᑲᒪᒋᔭᐅᔪᓐᓇᖁᓪᓗᒋᑦ 
ᐋᓐᓂᐊᕐᕕᓕᐊᕆᐊᖃᖅᑑᑉ ᓄᓇᓕᖓᓐᓂᒃ ᐱᑕᖃᙱᑦᑕᕌᖓᑦ. 
ᐊᖏᖅᑕᐅᓯᒪᔪᖅ ᐋᓐᓂᐊᕕᒃ ᓄᓇᓕᖓᑦᑕ ᖃᓂᓛᖓᓄᑦ 
ᐋᓐᓂᐊᕕᓕᐊᖅᑎᑕᐅᕙᒃᖢᑎᒃ. ᓲᕐᓗ ᐃᒪᓐᓇ, ᕿᑭᖅᑖᓗᖕᒥ 

ᐋᓐᓂᐊᕐᕕᓕᐊᕆᐊᖃᖅᑐᒥᒃ ᐋᓐᓂᐊᕆᔭᖓᓄᓪᓗ ᐃᑲᔫᑎᒃᓴᖏᑦ 
ᒪᓂᒪᒃᐸᑕ ᐋᑐᕚᒥ, ᐅᐃᓂᐱᐊᖕᒥ ᐅᕝᕙᓘᓐᓃᑦ ᐊᑦᒪᓐᑕᓐᒥ, 
ᕿᑭᖅᑖᓗᖕᒧᑦ ᖃᓂᓛᖑᔪᖅ ᐋᑐᕚᒦᓐᓇᔭᖅᐳᖅ.  

ᖃᑯᒍ ᐊᖏᖅᑕᐅᓯᒪᔪᖅ ᖃᖓᑦᑕᐅᑎᒐ 
ᐊᑐᓯᒋᐊᕈᓐᓇᕐᒪᑦ? 
ᐊᖏᖅᑕᐅᓯᒪᔪᑦ ᖃᖓᑦᑕᐅᑎᑦ ᐊᑐᖅᑕᐅᓯᑲᐅᑎᒋᓲᖑᕗᑦ 
ᑕᑯᔭᐅᕝᕕᒃᓴᕕᑦ ᓯᕗᓂᐊᒍᑦ. ᐊᖏᕐᕋᕈᓐᓇᖅᓯᓂᕋᖅᑕᐅᒍᕕᑦ, 
ᐅᑎᖅᑎᑕᐅᓇᔭᖅᐳᑎᑦ ᖃᖓᑦᑕᕐᕕᒋᓚᐅᖅᑕᕐᓄᑦ 
ᐊᑭᑭᓐᓂᖅᐹᒃᑯᑦ ᖃᖓᑦᑲᐅᑎᒃᑯᑦ ᑭᖑᓪᓕᖅᐹᒥ 
ᑕᑯᔭᐅᕌᓪᓚᓚᐅᕐᓗᑎᑦ. 

ᑭᒃᑯᑦ ᐱᖃᑎᖃᕈᓐᓇᕐᒪᑕ 
ᐋᓐᓂᐊᕐᕕᓕᐊᕐᓂᐊᕐᓗᑎᒃ?
ᐋᓐᓂᐊᕐᕕᓕᐊᕐᑑᑉ ᑲᒪᔨᒋᔭᖏᓪᓘᓐᓃᑦ ᐱᒋᐊᖅᑎᑦᑎᔪᓐᓇᖅᐳᑦ 
ᐋᓐᓂᐊᕐᕕᓕᐊᕐᓂᐊᖅᑐᖅ ᐱᖃᑎᖃᕆᐊᖃᕆᔭᐅᒃᐸᑦ. 
ᓄᓇᕗᒻᒥ ᐋᓐᓂᐊᓯᐅᖅᑎ ᓇᓗᓇᐃᖅᓯᓇᔭᖅᐳᖅ 
ᐃᑲᔪᖅᓱᐃᔾᔪᑖᓂᒃ ᐃᑲᔪᖅᓱᐃᙱᔾᔪᑖᓂᒡᓘᓐᓃᑦ 
ᑐᒃᓯᕋᐅᑖᓄᑦ. ᑐᒃᓯᕋᐅᑦ ᐊᖏᖅᑕᐅᓇᔭᖅᐳᖅ ᐊᕕᒃᑐᖅᓯᒪᔪᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᐋᓐᓂᐊᕐᕕᓂᐊᖅᑑᑉ ᐱᖃᑎᒋᔮ 
ᐊᖏᖅᑕᐅᑐᐃᓐᓇᕆᐊᓕᒃ ᐋᒃᑳᖅᑕᐅᑐᐃᓐᓇᕆᐊᓕᒡᓘᓐᓃᑦ 
ᐋᓐᓂᐊᕐᕕᓕᐊᖅᓯᒪᔪᖅ ᐋᓐᓂᐊᕐᕕᖕᒦᓐᓂᓕᒫᖓᓂ.  

ᑭᒃᑯᓪᓕ ᐋᓐᓂᐊᕐᕕᓕᐊᖅᑐᓂᒃ 
ᐱᖃᑎᒋᔪᓐᓇᖅᑎᑕᐅᖕᒪᑕᕙᕙ?
ᐋᓐᓂᐊᕐᕕᓕᐊᖅᑑᑉ ᐱᖃᑎᒋᓇᔭᖅᑖ ᐃᓐᓇᐅᔭᕆᐊᖃᖅᐳᖅ 
ᐊᕐᕌᒍᖃᕐᓗᓂ 19-ᓂᒃ ᐅᖓᑖᓂᒡᓘᓐᓃᑦ. ᓄᓇᕗᒻᒥ 
ᐋᓐᓂᐊᓯᐅᖅᑎ ᐅᖃᖃᑎᖄᓪᓚᓚᐅᕐᓗᓂ ᐋᓐᓂᐊᕕᓕᐊᖅᓯᒪᔪᒥ 
ᑲᒪᔨᒋᔭᒧᓪᓘᓐᓃᑦ ᐱᖃᑎᖃᕆᐊᖃᕐᒪᖔᑦ ᐅᖃᐅᓯᖃᕋᔭᕐᒪᑎᒃ. 
ᐋᓐᓂᐊᕐᕕᓕᐊᖅᑐᒥᒃ ᐱᖃᑎᒋᔭᐅᔪᖅ ᐊᖏᕆᐊᖃᖅᐳᖅ ᐅᑯᓄᖓ, 
ᐊᑎᓕᐅᕐᓗᓂᓗ, ᐋᓐᓂᐊᕐᕕᓕᐊᖅᑑᑉ ᐱᖃᑎᒋᓂᐊᑖᑕᓗ 
ᖃᖓᑦᑕᐅᑎᒋᓂᐊᖅᑕᖏᑕ ᐊᖏᕈᑎᓄᑦ. ᐊᑯᓂᐅᓂᖅᓴᖅ 
ᑲᒪᒋᔭᐅᔭᕆᐊᓕᖕᓄᑦ ᐋᓐᓂᐊᕐᕕᓕᐊᖅᑑᑉ ᐱᖃᑎᒋᔮ 
ᐱᓇᓱᐊᕈᓯᑦ ᑎᓴᒪᑦ ᐅᓄᙱᓛᖃᕐᓗᒍ ᐱᖃᑎᒋᔭᕆᐊᖃᕋᔭᕐᒪᒍ 

ᐊᖏᕐᕋᕈᓐᓇᖅᓯᓚᐅᙱᓐᓂᖓᓂ ᐱᖃᑎᒋᔭᐅᔪᖅ. ᐱᓇᓱᐊᕈᓯᑦ 
ᑎᓴᒪᙳᕈᔾᔨᒃᐸᑦ, ᐋᓐᓂᐊᕐᕕᓕᐊᖅᓯᒪᔫᑉ ᐱᖃᑎᒋᔮ 
ᑐᒃᓯᕋᕈᓐᓇᖅᐳᖅ ᐊᕕᒃᑐᖅᓯᒪᔪᓂ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐊᖏᕐᕋᐅᔾᔪᑎᒃᓵᓂᒃ ᐊᒻᒪ ᐊᓯᐊᓂᖔᖅ ᐱᖃᑎᒋᔭᒃᓵᓂᒃ 
ᐋᖅᑭᒃᑕᐅᔪᖃᑐᐃᓐᓇᕆᐊᖃᖅᖢᓂ. 

ᐋᓐᓂᐊᕐᕕᓕᐊᖅᑐᒧᑦ ᐱᖃᑎᒋᔭᖅ ᓄᑕᕋᓛᒡᒋᕆᐊᖃᙱᑦᑐᖅ. 
ᐋᓐᓂᐊᕐᕕᓕᐊᖅᑐᓄᑦ ᐱᖃᑎᒋᔭᒃᓴᑦ ᑭᖑᓂᐊᒍᑦ ᒪᓕᒋᐊᓕᖕᓂᒃ 
ᒪᓕᖃᑦᑕᖅᓯᒪᙱᑉᐸᑕ ᐋᓐᓂᐊᕐᕕᓕᐊᕐᓂᐊᖅᑐᒧᑦ 
ᐊᖏᖃᑎᒌᒍᑎᒥᒃ ᓂᕈᐊᖅᑕᐅᙱᑐᐃᓐᓇᕆᐊᓕᒃ 
ᐋᓐᓂᐊᕐᕕᓕᐊᕐᓂᐊᖅᑐᒧᑦ ᐱᖃᑎᒋᖁᔭᐅᓗᓂ ᓯᕗᓂᒃᓴᒥ. 

ᑐᓴᖅᑕᐅᒃᑲᓐᓂᖁᔨᔾᔪᑎᑦ?
ᐋᓐᓂᐊᕐᕕᓕᐊᖅᑐᖅ ᐅᕝᕙᓘᓐᓃᑦ ᑲᒪᔨ ᐅᓪᓗᖃᖅᑎᑕᐅᕗᖅ 
60-ᓂᒃ ᑐᒃᓯᕋᐅᑖ ᐋᒃᑳᖅᑕᐅᑎᓪᓗᒍ ᑐᓂᓯᓂᐊᖅᐸᑦ 
ᐱᐊᓂᒃᓯᒪᔪᒥᒃ ᑐᓴᖅᑕᐅᒃᑲᓐᓂᖁᔨᔾᔪᑎᒥᒃ ᑕᑕᑎᕆᐊᓕᖕᒥ. 
ᐱᔪᓐᓇᕐᓂᓕᒃ ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔨ 
ᑎᓕᔭᐅᓯᒪᔪᕐᓘᓐᓃᑦ ᕿᒥᕐᕈᓂᐊᖅᐳᖅ ᑐᓴᖅᑕᐅᒃᑲᓐᓂᑯᔭᒥᒃ, 
ᖃᓄᐃᓕᐅᖅᑕᐅᖁᔪᓐᓇᕐᓗᓂᐅᒃ ᑐᓴᖅᑎᓪᓗᓂᐅᒡᓗ 
ᐋᓐᓂᐊᕐᕕᓕᐊᖅᓯᒪᔪᖅ ᑲᒪᔨᓘᓐᓃᑦ ᐅᓪᓗᑦ ᖁᓕᑦ 
ᐊᑐᖅᑎᓪᓗᒋᑦ ᐃᖅᑲᓇᐃᔭᕐᓇᐃᑦ ᑐᓴᖅᑕᐅᒃᑲᓐᓂᖁᔭᐅᔪᒥᒃ 
ᐱᑎᑕᐅᓚᐅᖅᑎᓪᓗᒍ. ᐃᓱᒪᓕᐊᕆᔭᖅ ᒪᓕᒋᐊᖃᖅᑐᖅ 
ᑐᓴᖅᑕᐅᒃᑲᓐᓂᖁᔨᔪᖃᕆᐊᖃᙱᑦᑐᖅ.


